
«Cudeschs èn sco nursas»
Leo Tuor vegn undrà quest onn cun il Premi
grischun da cultura per sia ovra litterara. Quel
premi vegn surdà ils 12 da november a Sumvitg.

Ma tgi è il scrivent sursilvan ch’ha scrit en 
ses romans da nursas, chamutschs,ma era 
da gronds filosofs e litterats? La «Marel-
la» ha fatg ina visita a Leo Tuor en Val 
Sumvitg.Damai ch’el stat in pau giud via 
e la posta vegn mo paucas giadas, è Leo 
Tuor vegnì a savair pir cun retard ch’el 
survegn il premi. El quinta ch’el haja gì 
ina nauscha conscienza, ch’el haja fatg 
l’examen aposta per scriver in cudesch e  
ch’el dovria adina ina spendrera per far 
ses cudeschs. Per finir tradescha Leo 
Tuor, pertge che cudeschs èn in pau sco 
nursas.

